
ᐄᕙ ᖃᒪᓂᖅ ᐋᕆᐊᒃ, C.M., O.Nu. 
ᑲᒥᓴᓇᖓ ᓄᓇᕗᑦ  

 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᒃᓴᖅ ᐃᓚᒋᐊᕈᑎᓕᐅᖅᓯᒪᕗᖅ 
ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᑭᓖᓗᓂ 

ᐊᑭᑐᔫᑎᓂ ᐊᐅᓚᔾᔪᑎᓄᑦ ᐊᑭᓕᐅᑎᓂ ᓄᓇᕗᑦ 
ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 
ᐃᓱᓕᓐᓂᐊᖅᑎᓪᓗᒍ ᒫᔾᔨ 31, 2026−ᒥᑦ. 

ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
(ᐊᑭᑐᔫᑎᑦ) ACTᐱᖁᔭᖅ, ᓈᓴᐅᑎᓕᒃ 4, 2025-ᒥᑦ 2026−ᒧᑦ 

 
ᑕᐃᒪᐃᒻᒪᑦ ᓴᖅᑭᑎᓪᓗᒍ ᐅᖃᐅᓯᕆᔭᖓᑎᒍᑦ ᑲᒥᓯᓇ ᐊᒻᒪ ᓈᓚᐅᑦᑖᖅᓯᒪᔪᓂ ᒪᓕᒃᖢᒋᑦ, ᐊᑭᖏᑦ 
ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᓂᖏᑦ ᑕᕝᕙᓂ ᐱᖁᔭᕐᒥᑦ ᐊᑭᓕᕆᐊᓖᑦ 
ᐊᑭᑐᔫᑎᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᐊᓯᖏᑦ ᐱᔾᔪᑕᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑎᓪᓗᒍ ᒫᔾᔨ 31, 2026−ᒥᑦ; 
 
ᑕᐃᒪᐃᒻᒪᑦ, ᑲᒥᓯᓇ ᒪᓕᒐᓕᐅᖅᑎᒃᑯᓐᓂ ᐅᖃᐅᔾᔨᖅᑕᐅᓗᓂᓗ ᐊᒻᒪᓗ ᐊᖏᖅᑕᐅᓗᓂ, 
ᒪᓕᒐᓕᐅᖅᐳᑦ ᐅᑯᓂᖓ: 
 
ᑐᑭᖏᑦ 
1. ᑐᑭᖏᑦ ᐃᓚᖓ 1−ᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐱᖁᔭᖅ ᑕᕝᕙᓃᑦᑐᓂ ᐱᖁᔭᕐᒥᑦ. 
 
ᑐᒃᓯᕋᖅᑐᑦ 
2. ᑕᕝᕙᓂ ᐱᖁᔭᕐᒥᑦ ᑐᕌᖓᕗᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᓂ ᐃᓱᓕᓐᓂᐊᖅᑎᓪᓗᒍ 
ᒫᔾᔨ 31, 2026−ᒥᑦ. 
 
ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ 
3. ᒪᓕᒡᓗᒍ ᐊᑭᖏᑦ ᐱᔪᓐᓇᕐᓂᖃᖅᑎᑕᐅᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) 
ᐱᖁᔭᖅ, 2025-ᒥᑦ 2026-ᒧᑦ, ᐊᒻᒪᓗ ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) 
ᐱᖁᔭᖅ, ᓈᓴᐅᑎᓕᒃ 1, 2025-ᒥᑦ 2026-ᒧᑦ, ᐊᒻᒪ ᐃᓚᒋᕈᑎᑦ ᑮᓇᐅᔭᖃᖅᑎᓯᑦᔪᑎᓴᓄᑦ (ᐊᑭᔫᑎᑦ) 
ᐱᖁᔭᖅ, ᓈᓴᐅᑎᓕᒃ 2, 2025-ᒥᑦ 2026−ᒧᑦ, ᐊᒻᒪᓗ ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ 
(ᐊᑭᑐᔫᑎᑦ) ᐱᖁᔭᖅ, ᓈᓴᐅᑎᓕᒃ, 3 2025-2026, ᐊᑭᓕᖅᑕᐅᑐᐃᓐᓇᕆᐊᓖᑦ ᑲᑎᖅᓱᖅᓯᒪᔪᓂ 
ᑮᓇᐅᔭᖅᑖᖑᕙᓪᓕᐊᔪᑦ ᑲᑎᖅᓱᖅᓯᒪᔪᓂ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᓯᒪᓂᖏᓐᓂ. 
 
ᐱᔾᔪᑎᖓ ᑮᓇᐅᔭᑦ ᐊᖏᖅᑕᐅᓯᒪᔪᑦ 
4. ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ 
ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᓂᖏᓐᓃᑦᑐᑦ ᐅᑎᖅᑎᑕᐅᑐᐃᓐᓇᕆᐊᓖᑦ ᑭᓯᐊᓂᑐᐊᖅ ᐱᔾᔪᑎᒋᓗᒍ 
ᐊᑭᓕᖅᑕᐅᒋᐊᓖᑦ ᐊᑭᑐᔫᑎᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᓄᓇᕗᑦ ᒐᕙᖓᒪᓂ ᐊᒻᒪ ᐊᓯᖏᓐᓂᑦ 
ᐱᔾᔪᑎᓂᒃ ᓄᓇᕗᑦ ᒐᕙᒪᖓᓃᖓᖅᑐᓂ, ᒪᓕᒡᓗᒍ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᓯᒪᓂᖏᓐᓂ. 
 
ᐊᑐᖅᑕᐅᓯᒪᖏᑐᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
5. ᐱᔾᔪᑎᖏᑦ ᐃᓚᖏᑦ 36 ᐊᒻᒪ 37−ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᐱᔪᓐᓇᕐᓂᖓᓂ ᑕᕝᕙᓂ ᐱᖁᔭᕐᒥᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐱᔾᔪᑎᖏᓐᓂᑦ ᐊᒻᒪ ᐊᑭᖏᑦ 
ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᐃᓱᓕᓐᓂᐊᖅᑐᖅ  ᒫᔾᔨ 31, 2026−ᒥᑦ. 

ᑮᓇᐅᔭᓕᕆᓂᖅ 
6. ᐊᑭᖏᑦ ᐊᑭᓕᖅᑕᐅᓂᐊᖅᑐᑦ ᐱᔪᓐᓇᕐᓂᖓᑎᒍᑦ ᑕᕝᕙᓂ ᐱᖁᔭᕐᒥᑦ 
ᐊᑐᖅᑕᐅᒋᐊᖃᕐᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᑮᓇᐅᔭᒃᑯᕕᖏᓪᓕᑦ ᒪᓕᒡᓗᒍ ᐃᓚᖏᑦ 72 ᐊᒻᒪ 73-ᒥᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᑕᐅᔪᖅ 
7. ᑕᕝᕙᓂ ᐱᖁᔭᕐᒥᑦ ᐃᓱᒪᒋᔭᐅᕗᖅ ᐊᑐᓕᖅᑎᑕᐅᓚᐅᖅᑐᖅ ᐄᑉᐳ 1, 2025-ᒥᑦ. 

ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᓂᖏᑦ 
 
ᐃᓚᒋᐊᕈᑎ ᐊᑭᖏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑐᖅ 

ᒫᔾᔨ 31, 2026−ᒥᑦ 
 
 
ᓂᕈᐊᖅᑕᐅᔪᖅ 2: ᐊᑭᑐᔫᑎᑦ 
 
ᑭᓲᓂᖓ 
ᓈᓴᐅᑕ. 

ᐱᔾᔪᑎᖓ  ᐊᑭᖓ 

    
1. ᑮᓇᐅᔭᓕᕆᔨᒃᑯᑦ $ 4,585,000 
2. ᒪᓕᒐᓕᕆᔨᒃᑯᑦ $ 1,612,000 
3. ᐃᓕᓐᓂᐋᑐᓕᕆᔨᒃᑯᑦ $ 5,148,000 
4. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $ 9,531,000 
5. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ $ 16,186,000 
6. ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ $ 4,644,000 
7. ᐃᓄᓕᕆᔨᒃᑯᑦ $ 179,000 
    
ᑲᑎᖦᖢᒋᑦ ᐊᑭᑐᔫᑎᑦ: $ 41,885,000 
    
ᑲᑎᖦᖢᒋᑦ ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ: $ 41,885,000 

